
			En recordo do meu avó, que sempre me preguntaba
que tal ían os debuxos dos “minosauros”.

			Hai moitos, moitos anos… exactamente
70 millóns, nunha época chamada Cretácico,
vivía Max, un Tyrannosaurus rex.
Max era tan grande e tan forte, e tiña tantos cairos na boca, que ninguén se atrevía a meterse con el.

			Pero polas noites cambiaba moito o conto, porque Max lle tiña moito medo á escuridade, e contra iso non lle servían
de nada nin os seus cairos nin o seu tamaño. Max pasaba
as noites acurrunchado na súa cova, tremendo ata que volvía ser día.

			Como lle daba moita vergoña ser tan medoso, decidiu preguntarlles a outros animais cal era o segredo para superar o medo que sentía.

